
Aksident né Ferizaj: Léndohet 7-vjecari, shoferi largohet nga vendi i ngjarjes...

Ndérsa politikanét luanin me karriget, cmimet e energjisé, ujit dhe transportit u rritén mbi
30 pér qind

Lajme

06/09/2026 19:22

Njé buxhet prej 500 eurosh né shkurt 2025 duhej té arrinte né rreth 544 euro né korrik 2026 pér té ruajtur té njéjtén fuqi blerése,

sipas indeksit té pérgjithshém té ¢cmimeve né Kosové. Gjaté késaj periudhe té krizés institucionale, njé shumé parash e pandryshuar
humbi rreth 8,05% té fuqisé blerése.

Kjo éshté pérmasa ekonomike e njé periudhe politike qé filloi me zgjedhjet e 9 shkurtit 2025 dhe vazhdoi mes pérpjekjeve pér formimin e institucioneve, njé geverie me jeté té shkurtér né mandat
té ploté dhe zgjedhjeve té tjera. Analiza e raporteve mujore t& Agjencisé sé Statistikave té Kosovés, sé bashku me seriné e krahasueshme té publikuar nga Eurostat, nxjerr rreth 8,75% inflacion
kumulativ nga shkurti 2025 deri né korrik 2026.

Pas késaj mesatareje qéndrojné dallime t& médha mes kategorive. Shpenzimet pér banesén, energjiné dhe transportin u rritén mé shpejt se ushqimi né érési, ndérsa disa produkte ushqimore u
shtrenjtuan dukshém mé shumé se té tjerat. Pér familjet me buxhet té kufizuar, kéto dallime pércaktojné se sa e réndé ndihet rritja e kostos sé jetesés.

NE muajt e paré pas zgjedhjeve té vitit 2025, rritja e ¢mimeve ishte mé e ngadalshme. Raporti fillestar i ASK-sé shénonte inflacion vijetor prej 1,7% né shkurt, ndérsa deri né qershor ai kishte arritur
né 4,3%. Pérshpejtimi vazhdoi gjaté pjesés sé dyté té vitit: né tetor norma arriti né 5,1%, kurse né dhjetor né 5,3%. Mesatarja e inflacionit pér gjithé vitin 2025 ishte 3,9%.

NE vitin 2026, presioni u shtua. Né janar, ¢mimet u rritén me 1,2% vetém brenda njé muaji, ndérsa né mars me 1,5%. Inflacioni vjetor arriti pikén mé té larté té periudhés sé analizuar né prill, me
7,5%.

Né maj dhe gershor, gmimet rané lehté, pérkatésisht me 0,4% dhe 0,1%, por kéto ulje nuk e zhbéné shtrenjtimin e grumbulluar. N¢ korrik ato u rritén sérish me 0,6% krahasuar me gershorin, ndérsa
inflacioni vietor arriti né 6,5%.

Produktet bazike

Shumé prej mallrave dhe shérbimeve t€ pérditshme mbetén duksh&ém mé té shtrenjta.

Ushgimet dhe pijet joalkoolike u shtrenjtuan né total rreth 6,35% nga shkurti 2025 deri né korrik 2026. Brenda kétij grupi, mishi ishte 9,1% mé i shtrenjté se né korrik té vitit paraprak, ndérsa rritja
kumulative gjaté gjithé periudhés s& analizuar arriti né rreth 17,37%.

Megjithaté, ushgimet nuk ndogén té gjitha té njéjtin drejtim. Grupi i quméshtit, produkteve té quméshtit dhe vezéve ishte rreth 1,09% mé poshté se né shkurt 2025, ndérsa perimet rreth 7,15% mé
poshté.



Goditje e forté erdhi nga shpenzimet pér banesén dhe energjiné. Grupi i strehimit, ujit, energjisé elektrike, gazit dhe léndéve té tjera djegése shénoi rritje vjetore prej 15,2% né prill 2026. Edhe né
korrik, kjo rritje mbeti e larté, né 11,1%.

Druté e zjarrit, peleti dhe léndét e tjera té ngurta pér ngrohje ishin 18,1% mé té shtrenjta né korrik 2026 se njé vit mé paré. Ndérsa furnizimi me ujé dhe shérbimet e tjera qé lidhen me banesén u
shtrenjtuan rreth 33,54% nga shkurti 2025 deri né korrik 2026. Kjo kategori pérfshin mé shumé se vetém pagesén pér ujé.

Edhe transporti u bé dukshém mé i kushtueshém. Né korrik 2026, ¢mimet né kété grup ishin 17,8% mé té larta se né korrik té virit té kaluar. Njé prej goditjeve mé t& médha erdhi né mars, kur
raporti i ASK-sé regjistroi rritje prej 25,8% té karburanteve dhe lubrifikantéve pér transportin personal vetém brenda njé muaji.

Paralajmérimet pér muajt e ardhshém
Vlerésimet institucionale tregojné se presioni nga ¢mimet mund t€ vazhdojé edhe gjaté pjesés sé mbetur té vitit.

Né vlerésimin e publikuar né prill, Fondi Monetar Ndérkombétar parashikonte inflacion mesatar prej 5,9% pér Kosovén gjaté vitit 2026.

Banka Qendrore e Kosovés, ndérkaq, e pérsériti né raportin e publikuar né korrik parashikimin e prillit pér inflacion mesatar prej 6,7%, duke paralajméruar se pasigurité ishin shtuar dhe rreziget
anonin drejt njé norme edhe mé té larté. BQK-ja evidentoi gjithashtu tkurrje t€ konsumit privat né tremujorin e paré té vitit 2026.

Rreziqget lidhen vecanérisht me zhvillimet né tregjet ndérkombétare t& energjisé dhe ushgimit. Me afrimin e dimrit, familjet pérballen edhe me rritjen sezonale t& nevojave pér ngrohje, cka e bén
buxhetin e tyre mé té ndjeshém ndaj shtrenjtimit té energjisé.

